ხარაგაულის მუნიციპალიტეტის საკრებულოს 2018  წლის   16  ნოემბრის  რიგგარეშე სხდომის

                                                                              ოქმი N15
დაბა ხარაგაული                                                                                 2018    წლის  16  ნოემბერი
9 აპრილის . #15                                                                                
სხდომას თავმჯდომარეობდა საკრებულოს თავმჯდომარე - მანანა ბარბაქაძე,
სხდომას ესწრებოდნენ საკრებულოს წევრები : პაატა გოგოლაძე,  დავით კიკნაძე,  გივი თხელიძე, მალხაზ ფხალაძე,  აკაკი ლურსმანაშვილი,  ვარლამ ჭიპაშვილი, ოთარ ლურსმანაშვილი,  მარინე ხვედელიძე,     რუსუდან გიორგაძე, ლენა აბაშიძე, ნონა ზურაბიანი, დოდო ხაჩიძე, შალვა ლურსმანაშვილი, ირაკლი ფერაძე, ვახტანგ ტალახაძე,  იულონ კოპაძე, ჯამბულ გამცემლიძე, ნიკოლოზ მაღრაძე, გივი თავზარაშვილი, იუზა კელენჯერიძე, გივი ხიჯაკაძე,  ზურაბ ხაჩიძე, თეიმურაზ ფცქიალაძე,  დავით მაღლაფერიძე,  აკაკი მაჭავარიანი, ინგა მაღრაძე, ქეთევან ზუმბაძე, სულ საკრებულოს  28  წევრი.
სხდომას ესწრებოდნენ:

მერიის წარმომადგენლები:
ვლადიმერ გელაშვილი  - ხარაგაულის მუნიციპალიტეტის მერიის საფინანსო - საბიუჯეტო სამსახურის  უფროსი,

ნინო მაღლაკელიძე - ხარაგაულის მუნიციპალიტეტის მერიის   საფინანსო - საბიუჯეტო სამსახურის განყოფილების უფროსი,

საკრებულოს აპარატის წარმომადგენლები:
ლ. კალანდაძე– საკრებულოს აპარატის უფროსი,

ზ.ორბელაძე -საკრებულოს აპარატის იურისტი.
საინფორმაციო საშუალებათა წარმომადგენლები:
თ. მაღრაძე – ა.ა.ი.პ ,,მოქალაქეთა ჩართულობისა და ინფორმირების ცენტრის“ ჟურნალისტითეა ბერიძე - მუნიციპალიტეტის მერიის ადმინისტრაციული სამსახურის საზოგადოებასთან ურთიერთობის განყოფილების უფროსი
თ. გოგოლაძე - გაზეთ „ ჩემი იმერეთის“ ჟურნალისტი
მოისმინეს საკრებულოს თავმჯდომარის მ. ბარბაქაძის ინფორმაცია, რომელმაც საკრებულოს წევრებს წარუდგინა დღის წესრიგი და შესთავაზა წინადადება  საკრებულოს სხდომის დღის წესრიგიდან ამოეღოთ საკითხი -ხარაგაულის მუნიციპალიტეტის საკრებულოს 2015  წლის 6 აპრილის N16 დადგენილებაში  „ადგილობრივი მოსაკრებლების შემოღების შესახებ“ ცვლილების შეტანის თაობაზე ვინაიდან კომპიუტერული ქსელის ტექნიკური გაუმართაობის გამო ვერ ხერხდება ნორმატიული აქტის საკანონმდებლო მაცნეს ვებ გვერდზე განთავსება და კენჭის ყრაზე დადგა  დღის წესრიგის დამტკიცების საკითხი აღნიშნული ცვლილების გათვალისწინებით.
კენჭის ყრაში მონაწილეობას იღებდა საკრებულოს 28  წევრი
მომხრე-28
წინააღმდეგი-0
დღის წესრიგი მიღებული იქნა ( თან ერთვის).
                                                          დღის    წესრიგი
1.ხარაგაულის მუნიციპალიტეტის თვითმმართველი ერთეულის 2019 წლის პრიორიტეტების დოკუმენტისა და ბიუჯეტის პროექტის განხილვის ადმინისტრაციული წარმოების დაწყების შესახებ
                                                                                                   მომხს: ვლადიმერ გელაშვილი
2.სოფელ ზვარეში მდებარე ყოფილი ბანაკის სადაო მიწის ნაკვეთთან დაკავშირებით ხარაგაულის მუნიციპალიტეტის მერიის წერილის განხილვის შესახებ                                                                                                                      მომხს: მალხაზ ფხალაძე         

მოისმინეს: ხარაგაულის მუნიციპალიტეტის მერიის საფინანსო - საბიუჯეტო  სამსახურის უფროსი ვლადიმერ გელაშვილის ინფორმაცია საკითხზე - .ხარაგაულის მუნიციპალიტეტი  თვითმმართველი  ერთეულის 
2019 წლის პრიორიტეტების დოკუმენტისა და ბიუჯეტის პროექტის განხილვის ადმინისტრაციული წარმოების დაწყების შესახებ(თან ერთვის).
მომხსენებელმა საკრებულოს წევრებს გააცნო 2019 წლის ბიუჯეტის ძირითადი პარამეტრები
 აზრი გამოთქვეს: 
თემურ ფცქიალაძემ  აღნიშნა, რომ დღგ-ს განაწილება არ არის სამართლიანი, წელს აღარაფერი ეშველება, მაგრამ მომავალი წლისათვის უნდა ვეცადოთ, რომ ეს მაჩვენებელი გავზარდოთ.
ვლადიმერ გელაშვილმა განუმარტა, რომ დღგ-ეს განაწილებას აქვს ფორმულა, რომელიც სხვადასხვა პარამეტრებიდან გამოიანგარიშება და აქ რაიმე ცვლილების შეტანა ჩემი აზრით გაჭირდება, კი ბატონო მე თანახმა ვარ თქვენთან ერთად განვიხილოთ თქვენს მიერ შსემოთავაზებული წინადადება.
ჯამბულ გამცემლიძემ  მოითხოვა ახსნა მომხსენებლისაგან დელეგირებული უფლებამოსილების განხორციელებისატვის გათვალისწინებული 138 ათასი ლარი სად ნაწილდებოდა.

ვლადიმერ გელაშვილმა მას განუმარტა აღნიშნულის თაობაზე.

ვარლამ ჭიპაშვილმა დასვა შეკითხვა, თუ რა იყო საფუძველი სემოსულობების გაზრდისა.

ვლადიმერ გელაშვილმა უპასუხა, რომ წელს მიღებული შემოსავლების ოდენობა ჯარომებიდან, დრეის მდგომარეობით წლის გეგმა ამ ნაწილში უკვე შევასრულეთ თუმცა მომავალში რაიმე ალბათობის დაშვებას ჯარიმების შემოსავლების კუთხით ვერ გამოვრიცხავ.
ინგა მაღრაძემ აღნიშნა, რომ მომავალი წლიდან სკოლების  მოვლა შენახვა გადმოდის თვითმმართველობის უფლებამოსილებაში, როგორ აპირებთ ამ საკითხების მოგვარებას.
ვლადიმერ გელაშვილმა უპასუხა, რომ თუ ეს საკითხი გადაწყდება მაშინ სახელმწიფო გამოგვიყოფს შესაბამის თანხას და ბიუჯეტში შევიტანთ ცვლილებას.
ჯამბული გამცემლიძემ აღნიშნა, რომ იქნებ მომავალი წლის ბიუჯეტში გავითვალისწინოთ თანხები საბავშვო ბაღებში პატარების კვების გასაუმჯობესებლად და   სათამაშოების შესაძენად, რადგან რევოლუციამდელი სათამაშოებია შემორჩენილი  ბარებში .

ვარლამ ჭიპაშვილმა გააკეთა რეპლიკა და არ დაეთანხმა საკრებულოს წევრის განცხადებას სათამაშოებთან დაკავშირებით. 
სხდომის თავმჯდომარემ საკრებულოს წევრებს გააცნო  აღნიშნულ საკითხზე   განკარგულების  პროექტი   და კენჭისყრაზე დააყენა  საკითხი ბიუჯეტის განხილვის წარმოებაში მიღების თაობაზე.

კენჭის ყრაში მონაწილეობას იღებდა საკრებულოს 28  წევრი,

მომხრე 28
წინააღმდეგი 0 
საკრებულომ  გადაწყვიტა:  განკარგულება  თვითმმართველი ერთეულის 2019 ბიუჯეტის განხილვის წარმოებაში მიღების შესახებ მიღებული იქნეს (თან ერთვის) და დაევალა საკრებულოს კომისიებსა და ფრაქციებს განიხილონ წარმოდგენილი ბიუჯეტის პროექტი და კანონმდებლობით განსაზღვრულ ვადაში   არსებობის შემთხვევაში შენიშვნები გადაუგზავნონ მუნიციპალიტეტის მერიას. 
მოისმინეს: ხარაგაულის მუნიციპალიტეტის საკრებულოს  ეკონომიკის,  ქონების მართვისა და ინფრასტრუქტურის კომისიის თავმჯდომარის მალხაზ ფხალაძის  ინფორმაცია საკითხზე -სოფელ ზვარეში მდებარე ყოფილი ბანაკის სადაო მიწის ნაკვეთთან დაკავშირებით ხარაგაულის მუნიციპალიტეტის მერიის წერილის განხილვის შესახებ (თან ერთვის)
მან  აღნიშნა, რომ  ბიუროს დავალებით საკრებულოს იურიდიულ, სამანდატო, საპროცედურო საკითხთა და ეთიკოს ასევე ეკონომიკის ქონების მართვისა და ინფრასტრუქტურის კომისიას  განსახილველად გადმოეცა ხარაგაულის მუნიციპალიტეტის მერიის 2018 წლის 19 ოქტომბრის N 49/6617 მომართვა, რომლითაც მერია მოითხოვდა სოფელ ზვარეში მდებარე ყოფილი პიონერთა ბანაკის სადაო მიწის ნაკვეთზე (აღნიშნული მიწის ნაკვეთი წარმოადგენს მუნიციპალიტეტის საკუთრებას)მომხდარიყო თუ არა მორიგება მოდავე მხარესთან -  მიხეილ ჩიტაძესა და გიორგი თარხან - მოურავის მიერ შემოთავაზებული პირობებით.

ზემოთ აღნიშნულმა კომისიებმა ერთობლივ სხდომაზე მერიის ეკონომიკისა ქონების მართვის სამსახურის უფროსის ჯაბა ბერაძისა და  ადმინისტრაციული სამსახურის იურიდიული განყოფილების უფროსის ინგა ლურსმანაშვილის თანდასწრებით  ვიმსჯელეთ  აღნიშნულ საკითხზე და შევიმუშავეთ რეკომენდაცია, რომელსაც გაგაცნობთ, მან საკრებულოს წევრებს გააცნო აღნიშნული რეკომენდაცია, რომელიც მიღებული იქნა საკრებულოს იურიდიულ, სამანდატო, საპროცედურო საკითხთა და ეთიკოს და  ეკონომიკის ქონების მართვისა და ინფრასტრუქტურის კომისიის ერთობლივ სხდომაზე   (რეკომენდაცია თან ერთვის)                                                                                                               
საკრებულომ  გაიზიარა წარმოდგენილი რეკომენდაცია და მხარი დაუჭირა აღნიშნული რეკომენდაციის მუნიციპალიტეტის მერიაში გადაგზავნას.
საკრებულოს სხდომის დღის წესრიგით გათვალისწინებული საკითხები ამოიწურა და 
სხდომა დახურულად გამოცხადდა.

სხდომის თავმჯდომარე                                              მანანა ბარბაქაძე
